Dr Syed Azizi (empat kanan) bersama pelajar yang menyertai Kursus Kepimpinan Modal Insan
Cemerlang di Pulau Kuraman, baru-baru ini.

Pelajar IPT perlu bijak mengurus diri

LABUAN: Pelajar di institusi

pengajian  tinggi = (IPT)
dinasihatkan supaya bijak
mengurus diri termasuk
mengurus masa, waktu belajar,
bermain dan menjalani kehidupan
seharian semasa berada di IPT
itu.

Pengarah Universiti Malaysia
Sabah, Kampus Antarabangsa
Labuan (UMS-KAL), Prof Dr
Syed Azizi Wafa berkata sebagai
pelajar yang berpendidikan tinggi
mereka sewajarnya bijak
membahagi-bahagikan masaagar
impian untuk mencapai kejayaan
yang cemerlang akan tercapai.

Katanya, pengurusan masa yang
teratur akan memudahkan
mereka menyusun atur pelbagai
perkara yang dirancang.

Beliau berkata ketika berada di
IPT pelajar harus memaksa diri
untuk menepati masa kerana masa
yang terhad selama tiga tahun
akan menjadi sia-sia sekiranya
mereka gagal mengikutinya.

“Jika pelajar gagal menepati

masa yang telah ditetapkan,
harapan untuk menjadi pelajar
vang berketrampilan dan
pemimpin yang berkualiti tidak
akan tercapai,” katanya.

Beliau berkata demikian ketika
menyampaikan kertas kerja
bertajuk pengurusan masa pada
kursus kepimpinan modal insan
cemerlang di Pulau Kuraman,
kelmarin.

Kursustiga haridua malam yang
dianjurkan Bahagian Hal Ehwal
Pelajar (HEP) itu disertai 17
pemimpin Majlis Perwakilan
Pelajar (MPP) dan Jawatankuasa
Kebajikan Mahasiswa (Jakmas)
UMS-KAL.

Empat fasilitator yang
mengendalikan kursus itu ialah
Tutor Sekolah Sains Informatik
Labuan (SSIL), Ryan MacDonell
Andrias; pensyarah Sekolah
Perniagaan dan Kewangan
Antarabangsa Labuan (SPKAL),
Mohd Zulkeflee Abd Razak; tutor
SPKAL, Shamsulbahri Mohd
Nasir dan Penolong Pendaftar

SSIL, Norhanizah Adnan.

Dr Syed Azizi berkata kursus
itu bertujuan untuk membentuk
keperibadian pelajar melalui
kepimpinan dan disiplin diri yang
tinggiserta meningkatkan prestasi
pelajar dari segi akademik dan
sahsiah diri.

Beliau juga mahu pelajar
menguasai Bahasa Inggeris
dengan baik untuk memudahkan
mereka mengikuti pembelajaran
dan pengajaran di bilik kuliah
serta berjaya dalam kerjaya pada
pada hadapan.

Katanya, pelajar yang lemah
dalam Bahasa Inggerisseharusnya
belajar dari sekarang termasuk
bergaul dengan pelajar lain dan
mempraktikkan pertuturan
dalam bahasa itu ketika berada di
dalam mahupun di luar kelas.

“Ramai pelajar yang gagal dalam
akademik dan kerjaya pada hari
ini kerana terlalu bergantung
kepada pertolongan orang lain
walaupun berada di IPT selama
tiga tahun,” katanya.



